
Ўзбекистон мустақилликка эришгач, ҳаѐтимизнинг барча жабҳаларида 

бўлганидек, таълим тизимида ҳам ислоҳотлар йўлга қўйилдики, бунда тарбия-тарбия 

жараѐнига замонавий ахборот технологияларини олиб кириш, таълимни 

компьютерлаштириш муаммоларини ҳал қилиш муҳим аҳамият касб этади. Бу 

муаммога ҳукуматимиз томонидан алоҳида эътибор билан қаралмоқда.  

Мамлакатимизда кимѐ ва биология фанларини ривожлантириш, ушбу 

йўналишларда таълим сифати ва илм-фан натижадорлигини ошириш мақсадида 2020 

йил  12 августда Президент Шавкат Мирзиѐев «Кимѐ ва биология йўналишларида 

узлуксиз таълим сифатини ва илм-фан натижадорлигини ошириш чора-тадбирлари 

тўғрисида"ги Қарорини қабул қилди. Қарорда  таъкидлаганидек, “Умумтаълим 

мактабларидаги кимѐ ва биология фанларини ўқитиш сифати бугунги давр талабларига 

жавоб бермаслигини, ўқитиш методологияси ва лабораториялар маънан 

эскирганлигини, ўқитувчиларнинг меҳнатини муносиб рағбатлантириш механизмлари 

жорий қилинмаганлигини алоҳида қайд этиш зарур [1]. 

Орадан бир йил ўтгач, 2002 йил 30 майда Ўзбекистон Республикаси 

Президентининг «Компьютерлаштиришни янада ривожлантириш ва ахборот-

коммуникация технологияларини жорий этиш тўғрисида»ги Фармони ва унинг 

ижросини амалга ошириш юзасидан Вазирлар Маҳкамасининг 2002 йил 6 июндаги 

«2002-2010 йилларда компьютерлаштириш ва ахборот-коммуникация 

технологияларини ривожлантириш дастури» тўғрисидаги Қарори эълон қилинди [2]. 

Булардан кўринадики, ҳозирги пайтда таълимга ахборот технологияларини жадал 

татбиқ этиш, таълим жараѐнини компьютерлаштириш етакчи педагогик-услубий ғояга 

айланган. Навбатдаги асосий вазифа ахборот технологиялари ва компьютерлаштириш 

бўйича эришилган натижаларни умумлаштириш йўли билан яхлит педагогик-услубий 

назарияни асослашдан иборат. Бу борада барча фанлар бўйича ўтиладиган дарс 

жараѐнида ахборот технология ва компютер хизматидан фойдаланиш, шу орқали 

талаба - ѐшларга фаннинг сермазмун қирраларини очиб бериш ҳамда улар онгида кимѐ 

соҳасига тегишли бўлган маълумотларни тўлалигича, бутунлигича қабул қилиши, 

мустақил мушоҳида юритишига келажакда олган билимларини ҳаѐтга татбиқ қила 

оладиган мутахассислар тайѐрлашга имкон яратиш фан ўқитувчиларнинг зиммасига 

улкан вазифаларни юклайди. [3-5]. 

Маълумки, кимѐ йўналишлари учун назарий билимларни мустаҳкамлаш, олинган 

билимларнинг асоси сифатида лаборатория машғулотлари муҳим ўринга эга. Кимѐ 

фанидан айни кунда лаборатория машғулотларини бажариш кўпчилик ҳолларда 

моддий-техник жиҳатдан анча қийинчилик туғдиради. Мавжуд муаммонинг ечими 

сифатида кимѐ йўналиши III курс талабаларига  юқори молекуляр бирикмалар кимѐси 

фанидан мўлжалланган виртуал тасвир, яъни ахборот технологиялардан 

фойдаланилган ҳолда лаборатория машғулотини ўтиш услубиѐти яратилди. 

Виртуал кимѐвий лаборатория – бу дастур анимация бўлиб, тенглама ва бошқалар 

шаклида фойдаланиш мумкин бўлган реакциялар базаси ва лаборатория жиҳозлари 

ҳамда кимѐвий моддалар тўпламига эга. Виртуал лаборатория дастури турли моддалар 

билан тажрибаларни визуал (кўз билан кўрса бўладиган қилиб) ўтказиш имконини 

беради. 

Турли дастурлар - виртуал лабораториянинг дастурий таъминоти қўшимча ўзига 

хос хусусиятларга эга. Дастур билан ишлашни осонлаштириш учун “ассесмент” 

тушунчаси, ҳисоб-китоблар асосида тузилган ўзгартиргичлар мажмуи, тажрибаларни 

қайд қилиш учун лаборатория журнали мавжуд. Виртуал  тажрибалар концепцияси 

тахминан 20 йил олдин пайдо бўлган, бунда интерфейсдан фаол фойдаланилганда 

дастурий таъминотга ўқитувчи ўзи қўл билан кўпроқ кимѐвий модда ва реакциялар 

қўшишлари мумкин ва шу билан талабалар тажрибаси оширилади. Шундай қилиб, 

виртуал лаборатория машғулотларни “интерактив моделлаштирилишини” 

таъминлайди. 

Виртуал лаборатория бўйича дастурий таъминот – бу талабалар тажрибалар 

ўтказиши мумкин бўлган, кимѐвий моддалар ва уларнинг миқдори, идиш, жиҳозлар ва 

бошқа нарсаларни танловига нисбатан қарор қабул қилиш имконини берадиган 

дастурдир. Бундай дастурларни юқори даражадаги мослашувчанлик ва назорат 

даражаси тавсифлайди. Виртуал лаборатория яна бир қанча афзалликларга эга, улар 

ѐрдамида ўқитувчи ва талабалар қўйилган мақсадлар, жиҳозлар, кимѐвий моддалар ва 

реакциялар ҳамда шароитлар мавжудлигини ҳисобга олган ҳолда энг самарали 

тажрибаларни танлашлари мумкин. Бундай режалаштириш мустақил ўрганиш орқали 

потенциал қобилиятларни ривожлантиради. Аслида виртуал тажрибалар – бу амалда 

ўтказиладиган лаборатория машғулотларига қўшимча машғулотлардир. 

Юқори молекуляр бирикмалар кимѐ фанидан 4 та лаборатория машғулотлари: 

“Стиролни эритмада полимерланиши”, “Стиролни суспензияда полимерланиши”, 

“Фазалараро чегарада адипин кислотасини дихлорангидридининг гексаметилендиамин 

билан поликонденсатланиш”, “Полиметилметакрилатга винилацетатни пайвандлаш” 

виртуал тасвир кўринишида талабаларга етказиш услубиѐти ишлаб чиқилди ҳамда 

яратилган услубиѐт мазкур курсда татбиқ этилди. Бунда ўқитувчи лаборатория 

машғулотини бошлашдан аввал ўтиладиган мавзу бўйича тушунча беради, сўнгра 

компютер орқали яратилган виртуал тасвир талабаларга намойиш этилади. Талабалар 

компютердан бажарадиган лаборатория машғулотини такрорий равишда кўриши ва 

амалий кўникмаларини ривожлантириши, шу билан бир қаторда лаборатория 

машғулотнинг бориш жараѐни бўйича тўлиқ тассавурга эга бўлиш имкониятларини 

қўлга киритади. Лаборатория машғулотларини бажаришда виртуал тасвирдан 

фойдаланиб, лаборатория ишини тушунган ҳолда  амалга ошириб юқори натижаларга 

эришади.  

Қуйида “Стиролни эритмада полимерланиши” лабораториясини вертуал 

кўринишидан намуна келтирилган. 

   

 
Демак, виртуал тасвир орқали ўтказилган лаборатория машғулоти талабаларнинг 

кимѐ фани бўйича олган билимларини янада мустаҳкамлашга, умумлаштиришга, 

кимѐвий жараѐнлар тўғрисида мантиқий фикрлаш қобилиятини ривожлантиришга 

ҳамда назарий билимларни амалиѐтда қўллай олиш имкониятларига пухта замин 

тайѐрлайди. 

